
Sarajevo, 22.06.2012. godine

Na osnovu člana 8. Zakona o ministarskim, vladinim i drugim imenovanjima Federacije Bosne i Hercegovine (“Službene novine Federacije Bosne i Hercegovine”, br. 12/03 i 34/03), a u vezi sa članom 25. i 34. Zakona o ustanovama (“Službeni list R BiH”, br. 6/92, 8/93 i 13/94) i Odluke Vlade Kantona Sarajevo o standardima i kriterijima za imenovanje na pozicije predsjednika i članova Upravnog odbora i predsjednika i članova Nadzornog odbora Kantonalne javne ustanove za zaštićena prirodna područja, broj: 02-05-20042-14/12 od 12.06.2012.godine, ministar Prostornog uređenja i zaštite okoliša Kantona Sarajevo raspisuje  

JAVNI OGLAS 

za imenovanje na poziciju predsjednika i članova Upravnog odbora i predsjednika i članova Nadzornog odbora Kantonalne javne ustanove za zaštićena prirodna područja
1.Predmet Javnog oglasa:

Oglašavaju se pozicije

· Predsjednik Upravnog odbora …………………………………………….………… 1

· Član Upravnog odbora ……………………………………………………………… 2

· Predsjednik Nadzornog odbora ………………………………………………………1

· Član Nadzornog odbora …………………………………………………………….. 2

Predsjednika i članove Upravnog odbora i  predsjednika i članove Nadzornog odbora Kantonalne javne ustanove za zaštićena prirodna područja imenuje Vlada Kantona Sarajevo na osnovu prijedloga Ministarstva prostornog uređenja i zaštite okoliša Kantona Sarajevo i Komisije za izbor (od kandidata koji se prijave na Javni oglas) u skladu sa odredbama  Odluke Vlade Kantona Sarajevo o standardima i kriterijima za imenovanje na pozicije predsjednika i članova Upravnog odbora i predsjednika i članova Nadzornog odbora Kantonalne javne ustanove za zaštićena prirodna područja, broj: 02-05-20042-14/12 od 12.06.2012.godine. 

Predsjednik i članovi Upravnog odbora i  predsjednik i članovi Nadzornog odbora imaju pravo na naknadu za svoj rad, koja se utvrđuje posebnim aktom Vlade Kantona Sarajevo.
2. Opis pozicije 
Opis pozicije:Upravni Odbor obavlja poslove od značaja za oblast kojom se bavi javna ustanova, a koji se sastoje u: donošenju Pravila Ustanove, imenovanju i razrješenju direktora, utvrđivanju planova rada i razvoja, utvrđivanju godišnjeg programa rada, donošenju finansijskog  plana i usvajanju godišnjeg obračuna, donošenju opšteg akta o unutrašnjoj organizaciji i sistematizaciji poslova i drugih opštih akata u skladu sa zakonom i pravilima, odlučivanju o svim pitanjima obavljanja djelatnosti radi kojih je Ustanova osnovana, ako zakonom nije određeno da o određenim pitanjima odlučuje drugi organ Ustanove, usmjeravanju, kontrolisanju i ocjenjivanju rada direktora, rješavanju svih pitanja sa osnivačem, odlučivanju o korištenju sredstava preko iznosa utvrđenog pravilima Ustanove, odgovornosti osnivaču za rezultate rada 

Ustanove, podnošenju osnivaču najmanje jedanput godišnje izvještaj o poslovanju Ustanove i drugim poslovima u skladu sa zakonom, podzakonskim aktima i pravilima Ustanove.
Opis pozicije: 
Nadzorni Odbor analizira izvještaje o poslovanju Ustanove, vrši obavljanje nadzora nad upotrebom sredstava za rad, pregleda godišnji izvještaj o poslovanju i godišnji obračun, pregleda i provjerava urednost i zakonitost vođenja poslovnih knjiga, izvještava osnivača, Upravni odbor i direktora o rezultatima nadzora. 

3. Mandat

Predsjednik i članovi Upravnog odbora i Predsjednik i članovi Nadzornog odbora imenuju se na period od četiri godine i mogu biti ponovo imenovani.

4. Uslovi za pozicije

Svi kandidati za imenovanje moraju ispunjavati opće i posebne uslove:

Opći uslovi:

a) da je stariji od 18 godina (dokaz: kopija cips-ove lične karte),
b) da nije otpušten iz državne službe kao rezultat disciplinske mjere na bilo kojem nivou u Bosni i Hercegovini (bilo na nivou države ili entiteta) u periodu od tri godine od dana objavljivanja upražnjene pozicije (dokaz: Izjava potpisana i ovjerena od strane nadležnog općinskog organa), 
c) da se na tog kandidata ne odnosi član IX. 1.Ustava Bosne i Hercegovine (dokaz: Izjava potpisana i ovjerena od strane nadležnog općinskog organa),  
d) da nije osuđivan za krivično djelo i za privredni prestup nespojiv sa dužnošću u Upravnom i Nadzornom odboru (dokaz: uvjerenje nadležnog MUP-a i uvjerenje nadležnog Suda),  
e) da nije izabrani zvaničnik, nosilac izvršnih funkcija ili savjetnik u smislu Zakona o sukobu interesa u institucijama vlasti Bosne i Hercegovine ("Službeni glasnik BiH", broj 16/02) (dokaz: Izjava potpisana i ovjerena od strane nadležnog općinskog organa).  
Dokumenti kojima se dokazuje ispunjavanje općih uslova pod tač. a) do e) ne mogu biti stariji od šest mjeseci.
Posebni uslovi:  
a) VII stepen školske spreme (univerzitetska diploma ili uvjerenje o diplomiranju),  
b) najmanje pet godina radnog iskustva u struci (dokaz: potvrda ili uvjerenje),  
c) da nema privatni finansijski interes u Ustanovi u čiji se Upravni i Nadzorni odbor imenuje (dokaz: Izjava potpisana i ovjerena od strane nadležnog općinskog organa),  
d) da nije direktor Javne ustanove (dokaz: Izjava potpisana i ovjerena od strane nadležnog općinskog organa),  
e) da nije član više od jednog upravnog i nadzornog odbora (dokaz: Izjava potpisana i ovjerena od strane nadležnog općinskog organa).   
Dokumenti kojima se dokazuje ispunjavanje posebnih uslova pod tač. b) do e) ne mogu biti stariji od šest mjeseci.
5. Kandidovanje

Kandidati su dužni uz prijavu, koja sadrži kraću biografiju, adresu i kontakt telefon, priložiti originalne dokumente ili ovjerene kopije dokumenata koji su dokaz o ispunjavanju općih i posebnih uslova traženih oglasom, u roku od 15 dana od dana posljednjeg objavljivanja. 

Sve dokumente potrebno je priložiti u originalu ili ovjerenoj kopiji. Vraćaju se samo originalni dokumenti.
Oglas će biti objavljen u “Službenim novinama Federacije Bosne i Hercegovine” i u dnevnim listovima “Oslobođenje” i “Dnevni avaz”. 

Za podnosioce prijava koji ispunjavaju kriterije za imenovanje, koji se nađu na listi užeg izbora najboljih kandidata, Ministarstvo prostornog uređenja i zaštite okoliša Kantona Sarajevo će uvjerenje da kandidat nije osuđivan za krivično djelo, pribaviti po službenoj dužnosti.
Podnosioci prijava sa kojima se ne stupi u kontakt u roku od osam dana od dana isteka roka za podnošenje prijava neće biti uzeti u razmatranje u daljem postupku imenovanja.

Svi kandidati koji budu stavljeni na listu sa užim izborom biće pozvani na intervju pred Komisijom za izbor koju imenuje Vlada Kantona Sarajevo. Prije intervjua kandidati su dužni dati podatke o ranijim neposrednim rukovodiocima od kojih se mogu dobiti preporuke i informacije o kandidatima. 

Lični podaci o podnosiocima prijava su tajni i mogu se prikupljati i obrađivati samo u skladu sa Zakonom o zaštiti ličnih podataka BiH (“Službeni glasnik BiH” broj 32/01).

Kandidati koje nakon intervjua preporuči Komisija za izbor, smatraće se da su najuspješnije prošli otvorenu konkurenciju.

Imenovanje kandidata za predsjednike i članove Upravnog i Nadzornog odbora izvršiće Vlada Kantona Sarajevo na osnovu sastavljene liste povoljno ocijenjenih kandidata.

Bilo koji kandidat ili bilo koje drugo lice-član javnosti može podnijeti prigovor na konačno imenovanje, ako postoje dokazi da u procesu imenovanja nisu ispoštovani principi i postupci utvrđeni Zakonom o ministarskim, vladinim i drugim imenovanjima. Prigovor se podnosi istovremeno ministru Prostornog uređenja izaštite okoliša Kantona Sarajevo i Ombudsmenu Bosne i Hercegovine.
NEPOTPUNE I NEBLAGOVREMENE PRIJAVE NEĆE SE UZETI U RAZMATRANJE.

Prijavu sa svim traženim dokumentima treba dostaviti lično ili poštom preporučeno na adresu: Ministarstvo prostornog uređenja i zaštite okoliša – Komisija za izbor, Sarajevo, ulica Reisa Džemaludina Čauševića broj 1., prizemlje (pisarnica), uz naznaku: “PRIJAVA NA JAVNI OGLAS-UPRAVNI I NADZORNI ODBOR KJU ZA ZAŠTIĆENA PRIRODNA PODRUČJA (navesti za Upravni ili Nadzorni odbor - za koji se vrši prijava) – NE OTVARAJ”. Na poleđini koverte navesti ime i prezime podnosioca prijave, adresu i kontakt tel.) 
                                                                                                       M I N I S T A R

                                                                                            Zlatko Petrović, dipl.pravnik                                                                                            

	web: http://mpz.ks.gov.ba

Tel: + 387 (0) 33 562-086,Fax: + 387 (0) 33 562-177

Sarajevo, Reisa Džemaludina Čauševića 1
	[image: image3.png]






[image: image2.png][image: image3.png]